
Os trasnos do rio Eume

Antes de que se construiran as pontes sobre o rio Eume para cruzar habia que botar man dunha barca de remos.
Mais cando habia pouca choiva ¢ o Eume ia baixo tamén era posible vadealo pola vila, saltando de pedra en
pedra, das que ali foran colocadas para isto. Asi sobre a corrente pasaban os arrieiros coas suas bestas cargadas,

tendo moito tino de non escorregar nas pedras hiimidas que esvaraban.

Contan que 4s veces os trasnos asexaban & beira do rio para tentar impedir o bo paso dos viaxeiros, ali
empregaban as stias mafias para facer que os camifiantes perdesen o equilibrio ao cruzar a corrente e foran parar
a auga. Cando por fin conseguian que a persoa caera na auga o trasno botabase a el e ameazabao con afogalo se

este, en troques, non lle vendia a stia alma.
Lugar da lenda: Porto dos Bois, As Pontes de Garcia Rodriguez (A Coruna)

[Achega de Xosé Maria Ferro Formoso, As Pontes (A Corufia). Marzo de 2018]



